
1425 (n. st.), 7 février – Autun.

Marie de Berry, duchesse de Bourbonnais, etc., et Charles, comte de Clermont, son fils,
promettent que de par le contrat de mariage entre ledit Charles et Agnes de Bourgogne,
sœur de Philippe, duc de Bourgogne, ils respecteront les traités passés par le duc de
Bourbon avec le roi d’Angleterre, en espérant sa libération.

A. Original sur parchemin, jadis scellé de deux sceaux, dont seul subsiste celui de Charles de
Clermont en-dessous de la signature de son secrétaire, en cire rouge, sur double queue,
endommagé 1. 325 x 160 mm., dont repli 55 mm. Archives départementales Côte-d’Or, B
297, pièce scellée 316 [original numérisé].

B. Copie du XVIIe siècle. Bibliothèque nationale de France, ms. fr. 4628, folio 564 [copie numé-
risée].

a. Dom Plancher, Histoire générale et particulière de Bourgogne, IV, 1748, p. XLIX, no XLI
[ouvrage numérisé].

Marie de Berry, duchesse de Bourbonnois et d’Auvergne, contesse de Forez, Montpencier
et dame de Beaujeu, et Charles de Bourbonnois, conte de Clermont, a tous ceulx qui ces
presentes lettres verront, salut. Comme nous, par le plaisir, auctorité et consentement
de nostre tres redoubté seigneur, monseigneur le duc de Bourbonnois et d’Auvergne,
mary de nous duchesse et pere de nous Charles, ayons fait et accordé certains traictié
et convenances de mariage de nous, ledit Charles, et de nostre tres chiere et tres amee
cousine Agnez de Bourgoingne, suer germaine de nostre tres chier et tres amé cousin
Phelippe, duc de Bourgoingne, conte de Flandres, d’Artoie et de Bourgoingne, lequel
mariage sera, au plaisir de Dieu, briefment consummé et accompli ; Savoir faisons que, en
faveur et contemplation dudit mariage et sur esperance de la delivrance de la personne
de nostredit seigneur, mary et pere, avons de noz certaine science, mesure, deliberation
pleniere et liberale volonté, chascun de nous promis et promecttons par la teneur de ces
presentes a nostredit cousin de Bourgoingne par les foy et serment de nos corps et soubz
l’obligation de tous noz biens meubles et immeubles, presens et a venir quelxconques,
avoir agreable et tenir fermes et estables a tousjours tous traictez faiz par nostredit
seigneur, mary et pere, avecques feu le roy d’Angleterre darrain trespassé, ou a faire avec
autres pour sadite delivrance, lesquelz traictiez faiz ou a faire, il nous commandera ou
vouldra par nous estre entretenus, lui vennu et estant en sa franchise et liberté, sanz
aucunement y desobeir, ne faire ou aler en quelque maniere que ce soit par voye directe
ou indirecte au contraire, cessant toute fraude, dol ou malengien. En tesmoing de ce,
nous avons fait mettre nos seaulx a ces presentes. Donné a Ostun le VIIe jour de fevrier,

1. Le sceau est brisé en deux parties, la queue de parchemin s’étant défaite. La partie inférieure est
en parfait état, on peut y voir la toge d’une femme et l’écu de Bourbon portant une brisure couronnée
et semé de sept fleurs de lys. Il ne reste qu’une infime section de la partie supérieure. La légende est
détruite.

l’an de grace mil CCCC vint et quatre.

Par madame la duchesse et monseigneur le conte,
(Signé :) CadierGort

Édition : Olivier Mattéoni et Jean-Damien Généro.

